
ONS IS NIE VERGEET NIE ... 
Prof Willem Landman het, toe hy die Klub Immergroen komitee bedank het vir die 
aangename keurige tee-geleentheid wat Saterdagoggend 7 Junie aangebied is vir die 
Bejaardes van ons gemeente, gesê: Een van die vrese van ‘n ou mens is dat hy/sy 
vergeet sal word. 
Ons is almal so dankbaar dat Lyttelton-Oos selfs in hierdie 50ste Bestaansjaar erken-
ning gee aan ouer lidmate. Gerty Basson en haar span het weer so gemaak. Dit was 
weer iets besonders. Leon Arno het op ‘n treffende wyse deur sang en woord almal 
laat besef dat al is ons fisies nie altyd meer instaat om dinge vir die Here te doen nie, 
kan ons steeds groot dade verrig op ons knieë. Die Here stuur sy engele uit om ons 
by te staan wanneer gelowiges tot Hom bid. Suid-Afrika het voorwaar nou meer as 
ooit voorbidders nodig! 
Ten spyte van ‘n koue wintersoggend is ons almal met warm harte bemoedig vir elke 
dag vorentoe met die versekering van Jesus: Ek is by julle al die dae en tot aan die 
voleinding. 
Dries van der Merwe 
 

6 JUNIE 2008 : GERRIE PRETORIUS 
 
Dis koud, dis Vrydagaand en die tuisbly voor die verwarmer en 7e-laan gevoel is 
groot!  
Saam met ŉ aantal gemeentelede trotseer ons die koue om na ŉ fondsinsamelings-
geleentheid te gaan by die Groenkloof kampus van die Universiteit van Pretoria. 
Gewapen met ŉ beker stomende sop, ŉ broodjie en die warm stem van Gerrie 
Pretorius is die winterkoue sommer vinnig verdryf. 
En, was ons nie aangenaam verras nie! ŉ Mens kry die idee dat elke tweede persoon 
wat by sy ouma gehoor het dat hy kan sing deesdae ŉ CD op die mark sit. 
Gerrie is egter ŉ perd van ŉ ander kleur en hy het sommer ons hartsnare lekker 
geroer. Sy vertolkings van Bles Bridges-treffers, tesame met die video op die 
grootskerm het mens sommer erg laat terugverlang na die goeie ou 80’s toe petrol 
onder ŉ rand ŉ liter was!  
Gerrie Pretorius se vertoning was ŉ ware belewenis. Daarvan sal Gerty Basson kan 
getuig!!! 
 
 

OORSKAKELING VHS BANDE  EN LP’S 
Wil u graag met  ŉ glasie wyn of  port na al die herinneringe op VHS 
bande kyk en na ou LP’S luister?  Ek kan u VHS BANDE oorsit na 
DVD  en die LP’s na CD. 
Benodig u sulke diens. 
KONTAK THALIA BY:  082 450 1629/012 653 7547 
OF e-pos my by Atos@polka.co.za 

 Ned Geref Gemeente Lyttelton-Oos 
FAMILIENUUS 

 Sondag, 15 Junie 2008 
 Hartlik welkom in die erediens vanoggend 

   Webtuiste: www.lytteltonoos.org.za   Blog: www.lytteltonoos.org.za/blog 

 

SONDAG, 15 JUNIE 
Sakelys Kerkraadsvergadering 

09:00 Erediens: Maartje vd Westhuizen  
  (Teol student) 

MAANDAG, 16 JUNIE 
Jeugdag 

DINSDAG, 17 JUNIE 
09:00 Sustersbiduur/Bybelstudie 

WOENSDAG, 18 JUNIE 
17:00 Biduur 
19:00 Kerkraadsvergadering 
Inbetaling Diakonie 

DONDERDAG, 19 JUNIE 
09:00 Bybelstudie Senior Lidmate 

VRYDAG, 20 JUNIE 
Skole sluit 

SONDAG, 22 JUNIE 
Deurkollekte Motorwag 

09:00 Erediens: Ds Freddie Schoema 
SONDAG, 29 JUNIE 

09:00 Erediens 
 

 
FEESBUNDEL  2008 

PEILING 
Ons beplan om eersdaags met die 
druk van die feesbundel te begin en 
het u samewerking nodig. Om te 
verseker dat ons net genoeg 
feesbundels laat druk en nie later te 
min het, of met ‘n oorskot sit nie, 
word u vriendelik versoek om die 
die beskikbare vorm in die banke 
voltooi indien u belangstel.   

Baie dankie aan almal wat reeds 
gereageer het. Die voltooide vorm 
kan in die kollektebordjie geplaas 
word. 

NUWE INTREKKERS 
Ons wil graag nuwe intrekkers ontmoet. 
Kom ons kry mekaar voor die kansel net na 
die diens vanoggend verby is. 

VOORBIDDING 
2.  Adolf Crafford, Hans Strijdomlaan 182 

van wie beide niere verwyder is en wag 
op ‘n nieroorplanting (Wyk 09Aa). 

3. Kobus en Elize Badenhorst, Van Rie-
beeckln 285 met Kobus se broer Johan 
wat nog ernstig siek is (Wyk 03Ac). 

4. Darryl en Dolly Pienaar, Tulip Park 29 (
 met Darryl wat ‘n heupvervanging gehad 
 het (Wyk 26A). 
 

 

C-KRUIS/13th FLOOR 
C-Kruis / 13th Floor bestaande uit ongeveer 
45 jongmense besoek die Gemeente 20 tot 
27 Julie 2008. 
Hiermee ‘n versoek dat potensiële gaste-
ouers asook diegene wat kan help met 
voedselvoorbereiding, bediening en ver-
skaffing asook donasies kan gee, beskik-
baarheid bevestig en besonderhede asb op 
'n naamlys beskikbaar na die erediens kan 
aandui. 
By voorbaat dank vir u ondersteuning. 
Jeugkommissie. 

 

GEEN AANDDIENSTE TYDENS 
LANGNAWEKE EN  
SKOOLVAKANSIES 



OMGEEBEDIENING 
Het jy ‘n hart vir mense in nood—vir mense wat in die hospitaal is, 
herstel ná ‘n operasie of andersins onder moeilike omstandighede 
verkeer? Dan is jy ideaal geskik vir ‘n nuwe bediening wat onder lei-
ding van die Diakonie op die been gebring word.  
Die doel van die bediening is om Jesus se hande en voete te wees 
vir mense wat ‘n bietjie hulp en onder 

steuning nodig het.  
As jy voel dat die Here jou lei om hierby betrokke te raak, skakel Johan de Beer (082 
468 6562) of Freddie Schoeman (084 581 8139). 

 
OPWINDENDE UITREIKGELEENTHEID SAAM  MET  

AKSIE ARBEIDERS VIR DIE OES 
20-30 JUNIE 2008 

Gee jouself en maak ‘n verskil 
‘n Korttermyn uitreik na Thabang Village in die Limpopo Provinsie 

Graag wil ons jou uitnooi om deel te neem aan die Matlala uitreiking in die Limpopo 
provinsie, wat hierdie jaar van die Paastyd af verskuif is na die Junie vakansie 20 tot 

30 Junie 2008, op een of meer van die volgende wyses: 
1)      Ernstig voorbidding te doen 
2)      ‘n Finansiële bydrae te maak 
3)      Fisies op die uitreiking te gaan 
Kontakinligting:  Posbus 1649, Pretoria 0001.  
     Tel 012-341-3869 of 082 925 3557 
     E-pos: alharvest@alharvest.co.za 
Kampfooie: R750 (Borgvorms beskikbaar! Moenie dat finansies jou 

terughou nie!) Registrasie: voor 13 Junie 2008 (R300 deposito—uitstaande bedrag 
betaalbaar met vertrek) 
Verblyf: Kampeer in Thabeng Village 

PARKNAVAL : KOEKTAFEL 
Die koektafel se dames vra graag bestanddele vir die Parknaval se koektafel. By die 
deure is daar houers waarin u u bydraes kan plaas. Ons benodig die volgende: 
Koekmeel; Margarien (Stork asseblief);  
Eiers; Olie; Suiker; Versiersuiker;                
Karamel kondensmelk; “Crushed” pynappel (blikkies) 
En BAIE HANDE om te help met bak van koeke, terte, piesangbrode, dadelbrode, 
ensovoorts. Vele hande maak ligte werk! 
As u bereid is om te help bak, skakel: 
Alet Venter:          012 664 3282/073 354 4947    
Ria Briedenhann:     012 644 0663/084 685 0810 

WAT IS JOU STERKPUNTE? 

Wat laat jou uitstaan bo ander? Wat is jou unieke sterkpunte en unieke bydrae?   
Slegs 17% van alle werknemers rapporteer dat hulle volgens hulle sterkpunte in hulle werk-
plekke aangewend word. Dit het tot gevolg dat die meeste mense hulle werk as sleur beleef en 
het 'n negatiewe invloed op hulle lewenskwaliteit.   
Elkeen van ons het unieke talente van die Here ontvang. Ons kan dit in 'n doek toedraai en in 
die grond begrawe soos die man in die gelykenis, of ons kan dit ontwikkel en uitbou. 
 Wat is jou talente? Dit kan iets wees soos: 

♦  Die vermoë om goeie verhoudings met  
  mense te bou 
♦  Die vermoë om projekte aan die gang te kry 
♦  Die vermoë om te organiseer 
♦  Die vermoë om gedissiplineerd te fokus 
♦  Die vermoë om mense te help om hulle  
  potensiaal te bereik 
♦ Die vermoë om met nuwe idees vorendag te kom 

Talle ander ... 
Kyk na jou werkdag: is dit wat jy doen in lyn met jou talente of sterkpunte of is dit grootliks sleur-
werk? As jy nie jou werk geniet nie is die kans goed dat jou pligte en verantwoordelikhede nie 
klop met jou talente en sterkpunte nie.    
Om jou te help om jou talente te ontdek en hoe om dit uit te bou tot sterkpunte word op 21 Junie  
2008 herhaal en word in die gemeentesentrum aangebied. Die koste hieraan verbonde is R280 
wat 'n boek, Living your Strengths, kursusmateriaal, middagete en verversings insluit. Indien jy 
belangstel, stuur 'n sms aan 0845818139 of 'n 
e-pos aan lyttoos@mweb.co.za.   

VERJAARSDAE  :  15 TOT 21 JUNIE 2008 
06/15 CHARLOTTE MOSTERT DF MALANLN 104   17Aa  
06/16 MIA VAN ROOYEN PITTASTR 10    26Aa  
06/16 STEFAN VAN WYK KRUGERLN 140    16Ab  
06/17 CHARNÉ SCHOLTZ DF MALANLN 255   07Aa  
06/18 LEON BARNARD SMUTSLN 266    05Ab  
06/18 PHILLIP DE VILLIERS DIANASTR  37    26Aa  
06/19 NICHOLIZE OPPERMAN ERIKA WS  3    06Ac  
06/19 THERESA SMITH HANS STRIJDOMLN 235  05Aa  
06/20 JACO MYBURGH STRELITZIA WS 16   04Ab  
06/20 ALET VENTER GLOVERLN 196B   26Aa  
06/20 CORNE ZEELIE VAN RIEBEECKLN 278  03Ac  
06/21 CAITLYN LEE THEODORESTR  45   01Ab  
06/21 DONOVAN KLEINSCHMIDT  VAN RIEBEECKLN 101  15Aa  
06/21 LOURENS BOTHA VAN RIEBEECKLN 194  10Aa  
06/21 PIETER ESTERHUYSEN HANS STRIJDOMLN 273  03Aa  
06/21 JAN NESER HANS STRIJDOMLN  46  21Aa  

SPESIALE VERJAARSDAGWENSE 
Hartlik geluk aan tannie Theresa Smith wat Donderdag 19 Junie haar 81ste verjaars-
dag herdenk. Mag die Here u ryklik seën in die nuwe lewensjaar. 

